
INSPEKTOR-PSIXOLOGLARDA 
IJTIMOIY-PSIXOLOGIK 

KOMPETENTLIKNING KASBIY 
FAOLIYATDAGI AHAMIYATI

Rаxmаnovа Dilnozа Fаrmаnovnа
Аniq vа ijtimoiy fаnlаr univеrsitеti

Ijtimoiy fаnlаr kаfеdrаsi kаttа o‘qituvchisi

Annotatsiya: Mazkur maqolada XXI asr psixologiyasida shaxsning kasbiy rivojlanishi, xususan, voyaga yetmaganlar 
masalalari bo‘yicha inspektor-psixologlarning kasbiy va ijtimoiy-psixologik kompetentligini shakllantirish muammolari tahlil 
etiladi. Kompetentlik tushunchasining nazariy asoslari, uning tarkibiy komponentlari hamda ijtimoiy-psixologik jihatlari 
ilmiy manbalar asosida yoritilgan. Shuningdek, shaxslararo munosabatlar va muloqot jarayonining kompetentlik rivojidagi 
o‘rni asoslab berilgan.

Kalit so‘zlar: kasbiy kompetentlik, ijtimoiy-psixologik kompetentlik, inspektor-psixolog, muloqot, shaxslararo munosa-
batlar, refleksiya, kommunikativ qobiliyat.
Abstract: This article analyzes the issues of personal professional development in 21st-century psychology, particularly 
the formation of professional and socio-psychological competence of inspector-psychologists working with juveniles. 
The theoretical foundations of the concept of competence, its structural components, and socio-psychological aspects 
are discussed based on scientific sources. The role of interpersonal relationships and communication processes in the 
development of competence is also substantiated.

Key words: professional competence, socio-psychological competence, inspector-psychologist, communication, inter-
personal relationships, reflection, communicative abilities.
Аннотация: В данной статье анализируются проблемы профессионального развития личности в психологии 
XXI века, в частности вопросы формирования профессиональной и социально-психологической компетентности 
инспекторов-психологов по делам несовершеннолетних. На основе научных источников раскрываются теоретиче-
ские основы понятия компетентности, её структурные компоненты и социально-психологические аспекты. Также 
обоснована роль межличностных отношений и процесса общения в развитии компетентности.

Ключевые слова: профессиональная компетентность, социально-психологическая компетентность, инспек-
тор-психолог, общение, межличностные отношения, рефлексия, коммуникативные способности.

KIRISH
XXI asr psixologiyasida shaxsning kasbiy jihatdan rivojlanishi va uning kompetentlik darajasini aniqlash 

muammosi dolzarb ilmiy yo‘nalishlardan biri hisoblanadi. Ayniqsa, amaliy psixologiya sohasida faoliyat yuri
tuvchi mutaxassislar, jumladan, voyaga yetmaganlar bilan ishlovchi inspektor-psixologlar uchun bu masala 
alohida ahamiyat kasb etadi. Kasbiy kompetentlikning ijtimoiy-psixologik xususiyatlarini o‘rganish murakkab, 
ko‘p komponentli jarayon bo‘lib, u shaxsning bilim, ko‘nikma, malaka hamda individual-psixologik xususiyatlari 
bilan chambarchas bog‘liqdir. 

MAVZUGA OID ADABIYOTLAR SHARHI
Ilmiy manbaalarni tahlil qilar ekanmiz, turli soha vakillari (rahbar, xodimlar) kasbiy kompetentligining 

psixologik xususiyatlarini o‘rganishga qaratilgan ko‘plab ilmiy izlanishlarda kasbiy kompetentlik metodologi-
yasiga dahldor bo‘lgan psixologik xususiyatlarni nazariy jihatdan izohlashga alohida e’tibor qaratdik. Bir qancha 
ilmiy manbaalarning tahliliga qaraganda, xodim kasbiy kompetentligini takomillashuviga xizmat qiluvchi muhim 
omillarni aniqlash, bu omillar o‘rtasidagi o‘zaro ahamiyatli aloqadorliklarni ochib berish masalasi yuzasidan turli 
yondashuvlar mavjudligini ko‘rishimiz mumkin. 

Ayrim olimlar (masalan, O.A. Bulavenko) uni shaxsning barqaror psixologik holati sifatida baholasa, bosh-
qalar kompetentlikni faqat faoliyat jarayonida namoyon bo‘luvchi dinamik xususiyat deb hisoblaydi.

•	 maqsad qo‘ya bilish va yo‘naltirilganlik;
•	 hissiy-irodaviy boshqaruv;
•	 qadriyatli munosabatlar;
•	 bilimlarni amaliyotda qo‘llash ko‘nikmasi;
•	 ijtimoiy va kasbiy vazifalarni hal eta olish.

Bu yondashuv kompetentlikni kompleks psixologik tizim sifatida ko‘rsatadi. Garanina psixologik kompeten-
tlikni ikki asosiy darajaga ajratadi:
1.	 Kognitiv-refleksiv daraja – bilimlar, stereotiplar, ijtimoiy tasavvurlar va refleksiv fikrlash tizimi;
2.	 Amaliy-ijrochilik darajasi – muloqot va o‘zaro ta’sir ko‘nikmalari.

Mazkur ikki daraja kompetentlikning ichki (psixik) va tashqi (xulqiy) tomonlarini birlashtiradi. 
Dunyushin fikricha, ijtimoiy-psixologik kompetentlik – bu insonning boshqalar bilan samarali o‘zaro muno-

sabatga kirishish qobiliyatidir. U quyidagi omillarga tayanadi:
•	 kommunikativlik;
•	 intellektual salohiyat;
•	 hissiy-irodaviy sifatlar;
•	 shaxs yo‘naltirilganligi.

Shuningdek, zamonaviy tadqiqotlarda ijtimoiy-psixologik kompetentlik quyidagi asosiy komponentlarni o‘z 
ichiga oladi:
•	 ijtimoiy kompetensiya (mas’uliyat, hamkorlik, tolerantlik);
•	 kommunikativ kompetensiya (og‘zaki va yozma muloqot);
•	 kognitiv kompetensiya (o‘zini rivojlantirishga intilish);
•	 madaniyatlararo kompetensiya;
•	 axborotga tanqidiy yondashuv;
•	 kasbiy (maxsus) kompetensiya.

Shaxslararo munosabatlar kompetentlikning shakllanishida markaziy o‘rin egallaydi. Muloqot jarayonida:
•	 axborot almashinuvi;
•	 o‘zaro ta’sir;
•	 idrok va tushunish;
•	 baholash va refleksiya amalga oshadi.

L.S. Vigotskiy ta’kidlaganidek, har qanday psixik funksiya avval ijtimoiy (interpsixik), keyin individual 
(intrapsixik) darajada shakllanadi. Bu esa kompetentlikning ijtimoiy tabiatga ega ekanligini ko‘rsatadi.

Voyaga yetmaganlar bilan ishlovchi inspektor-psixolog faoliyati yuqori darajadagi:
•	 kommunikativlik,
•	 empatiya,
•	 o‘zini-o‘zi boshqarish,
•	 refleksiya,
•	 stressga chidamlilikni talab qiladi.

Kasbiy kompetentlikning samaradorligi nafaqat bilim va tajribaga, balki ijtimoiy-psixologik sifatlarning rivo-
jlanganligiga ham bog‘liq.

TAHLIL VA NATIJALAR
Kompetensiya odatda tegishli yo‘nalish yuzasidan yetarli darajada bilim, ko‘nikma, malakasining amali

yotdagi tadbiqi sifatida voyaga yetmaganlar masalalari bo‘yicha inspektor-psixologning samarali ishlashi uchun 
muhim ahamiyat kasb etadi, shu nuqtayi-nazardan ularning kasbiy kompetentlik omillarini rivojlantirish bilan bir 
qatorda ularda tayanch kompetensiyalarni rivojlantirishga erishish maqsadga muvofiq deb hisoblaymiz.

Inspektor-psixologlarning kasbiy kompetentligi bir nechta omillarning integratsion tarzda rivojlanganli-
giga bog‘liq bo‘lib, ular o‘rtasidagi ijobiy korrelyatsiyalarning bo‘lishi muhim ahamiyat kasb etadi. Shu boisdan 
tanlangan usullardagi asosiy omillar bo‘yicha dastlabki natijalarni psixometrik talablar asosida tahlil qilish orqali 
keyingi vazifalarni aniqlashtirib olish imkoni yaratildi. 

Endi bevosita voyaga yetmaganlar masalalari bo‘yicha inspektor-psixologlari kasbiy kompetentligining 
ijtimoiy-psixologik xususiyatlarini aniqlashda V.N.Kunitsinaning “Koskom” so‘rovnomasi metodikasi asosida 
olingan natijalar tahliliga o‘tamiz. 

V.M.Kunitsinaning metodikasi bo‘yicha inspektor-psixolog kasbiy kompetentligining ijtimoiy-psixologik 
xususiyatlariga oid natijalari, n=260

№ Omillar 
AIP, n=70 EIP, n=190 farqlar

M S M S t p
1 Insonlarni tushunish 11,32 2,11 13,07 2,07 -1,1 0,18
2 Vaziyatlarni tushunish 9,28 1,17 11,29 1,28 -2,4 0,05
3 Uddaburonlik 9,41 3,36 13,24 2,27 -1,7 0,14
4 Axloqiy ustanovkalar 14,54 2,12 11,08 2,27 -1,6 0,18
5 Muvaffaqiyatga erishganlik motivatsiyasi 10,09 2,29 14,42 2,814 -2,1 0,05
6 Emotsional barqarorlik 13,76 3,28 11,24 2,53 -1,4 0,14
7 Imidj 11,14 3,02 13,38 2,17 -1,5 0,11
8 Sotsial psixologik kompetentlik 12,01 1,84 13,20 1,67 -0,7 0,17
9 Verbal kompetentlik 12,34 2,72 14,01 2,27 -2,1 0,05
10 Operativ sotsial-psixologik kompetentlik 8,27 1,97 14,46 2,21 -1,7 0,17
11 Ego kompetentlik 12,35 2,24 10,15 2,67 -0,8 0,12
12 Kommunikativ kompetentlik 10,17 2,90 12,74 2,27 -2,2 0,05
13 Ishonchlilik 11,27 2,57 13,87 3,04 -1,4 0,11
14 Barqaror insoniy munosabatlar 14,44 2,78 12,27 2,48 -1,7 0,18
15 Kommunikativ shaxslilik imkoniyati 11,37 2,24 12,17 2,44 -1,3 0,17

Izoh: AIP- Ayol inspektor-psixologlar; EIP- Erkak inspektor-psixologlar

Xususan, “vaziyatlarni tushunish” (t=-2,4; p≤0,05), “muvaffaqiyatga erishganlik motivatsiyasi” (t=-2,1; 
p≤0,05), “verbal kompetentlik” (t=-2,1; p≤0,05), “kommunikativ kompetentlik” (t=-2,1; p≤0,05) omillarida ahami-
yatli darajadagi statistik farq qayd etildi. Qolgan “insonlarni tushunish” (t=-1,1; p≤0,18), “uddaburonlik” (t=-1,7; 
p≤0,14), “axloqiy ustanovkalar” (t=-1,6; p≤0,18), “emotsional barqarorlik” (t=-1,4; p≤0,14), “imidj” (t=-1,5; p≤0,11) 
“sotsial psixologik kompetentlik” (t=-0,7; p≤0,17), “operativ sotsial-psixologik kompetentlik” (t=-1,7; p≤0,17), 
“ego kompetentlik” (t=-0,8; p≤0,12), “ishonchlilik” (t=-1,4; p≤0,11), “barqaror insoniy munosabatlar” (t=-1,7; 
p≤0,18), “kommunikativ shaxslilik imkoniyati” (t=-1,3; p≤0,17) omillarda ahamiyatli statistik farq kuzatilmadi. 
Bunday tafovutlarning kuzatilishi voyaga yetmaganlarning kasbiy faoliyat samaradorligini yanada oshirishda 
katta ahamiyat kasb etishi bilan muhim hisoblanadi.

XULOSA VA TAKLIFLAR
Kasbiy va ijtimoiy-psixologik kompetentlik zamonaviy psixologiyaning eng dolzarb muammolaridan biridir. 

Kompetentlikni to‘liq anglash uchun uning kasbiy va ijtimoiy-psixologik jihatlarini integratsiyalash zarur. Inspek-
tor-psixolog kompetentligining rivojlanishi ijtimoiy-psixologik omillar bilan bevosita bog‘liq. Shu bois, inspek-
tor-psixologlarda ijtimoiy-psixologik kompetentlikni rivojlantirish amaliy psixologiyaning ustuvor yo‘nalishlaridan 
biri sifatida qaralishi lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

